“Нисә?  Г өн – хәрефе”  

(Уҡытыу урыҫ телендә алып барылған мәктәптең

урыҫ балалары өсөн.   1 – се класс.) 

Тема.  Нисә? Г өн-хәрефе.

Маҡсат. Уҡыусыларҙы бишкә тиклем һанарға, һандарҙы дөрөҫ әйтергә һәм шул һандарҙы телмәрҙә ҡулланырға өйрәтеү; нисә һүҙен үҙләштереү; Г өн-хәрефен әйтергә һәм яҙырға өйрәтеү; баланы уҡыу эшмәкәрлеге процесында аралашырға өйрәтеү.                                                                                    

Күргәҙмәлелек. Дәреслек, һандар яҙылған карточкалар, тема буйынса слайдтар һүрәттәр. 

Актив һүҙҙәр:бер, ике, өс, дүрт, биш. 
Пассив һүҙҙәр : гөл, гәзит, гармун.

Дәрес барышы.

I.Ойоштороу.

У. Һаумыһығыҙ, балалар!

Б. Һаумыһығыҙ!

У. Ултырығыҙ!

У. Әйҙәгеҙ, балалар, хәҙер бер – беребеҙгә матур итеп йылмайҙыҡ. Эстән генә уңыштар теләйек!  Дәртләнеп, илһамланып эш башлайыҡ! Был саҡта нимә тип әйтәбеҙ? 

- Хәйерле сәғәттә!

II.Фонетик-артикуляцион күнегеүҙәр.

У.Башҡорт телендә дөрөҫ һөйләшер өсөн телде шымартып алайыҡ әле.

Тел төҙәткес:

Тә-тә-тә- ултырабыҙ дәрестә,

Са-са-са-һөйләшәбеҙ башҡортса,

Ый-ый-ый- уҡыусы шиғыр уҡый,

Ыш-ыш-ыш-беҙ шундай тырыш.

(Шиғырҙы тәүҙә уҡытыусы тасуири итеп уҡый, һуңынан балаларҙан  хор менән уҡыта.

 1 – 2 баланан уҡытыу).    

III.Актуалләштереү.

1) Өйгә эште тикшереү(Төҫтәрҙе белдергән һүҙҙәрҙе ҡабатларға ине).

Уҡытыусы һүрәттәр күрһәтә һәм һорауҙар бирә:

- Был нимә?        - Был шыршы.

- Шыршы ниндәй?  Ни төҫлө?            - Йәшел.

- Был нимә?        - Был туп.

- Туп ниндәй?                                       - Зәңгәр.

- Ә был туп ниндәй?                            - Аҡ.

- Был нимә?        - Был шар.

- Шар ниндәй?                                      - Ҡыҙыл һ.б.   

2) Ҡабатлау.

Һүҙбәйләнештәр төҙө:

Сәскә

Шыршы                      ниндәй ?  

Ҡәләм

Ручка

IV.Дәрестең темаһын һәм маҡсатын асыҡлау.

1)Кроссворд сисеү:

                            Заяц

                            Осёл

                            Щенок

                            Кошка

У. Балалар, был кроссвордта  ниндәй һүҙ йәшенгән?   

Б.Нисә? - Сколько?

У.Тимәк, балалар, беҙ бөгөн дәрестә нимәгә өйрәнәбеҙ?

Б. Нисә? һорауына  яуап бирергә.

У. Ә нисә һорауына яуап биреү өсөн беҙ нимәне белергә тейешбеҙ?

Б. Һандарҙы.

У.Дөрөҫ.

V.Уҡыу мәсьәләһен сисеү.

1)Слайдта  таблица :

	Нисә?
	Сколько?

	бер
	          один

	ике
	           два

	өс
	           три

	дүрт
	      четыре

	биш
	          пять


Тәүҙә уҡытыусы уҡый, һуңынан уҡыусылар хор менән  ҡабатлай.

2) Һүрәттәр өҫтөндә эш ( дәреслектең 39 - сы бите).

У.Был нимә?

Б.Герб.

У. Нисә герб?

Б.Берәү.

У.Марат, һана! Нисә гөл?

Б. Дүрт гөл.

У. Нисә галстук бар?

Б.Биш.

У. Гармун нисә?

Б.Ике.

У. Әйтегеҙ әле, был һүҙҙәр ниндәй хәрефкә башлана?

Б. Г хәрефенә.

У. Дөрөҫ. Әйҙәгеҙ әле, балалар,  Г өн-хәрефен әйтергә өйрәнәйек. Был өн- тартынҡы, яңғырау өн. Рус телендәге кеүек үк әйтелә. Мәҫәлән : Гена- Гәрәй, гармонь-гармун һ.б.

У. Башҡорт телендә  Г хәрефенә башланған  ҡыҙҙар исемдәре бармы?

Б. Гөлдәр, Гөлсөм, Гөлназ, Гөлсәсәк һ.б.( Уҡыусылар хор менән ҡабатлай).

3) Г хәрефен яҙырға өйрәнеү( Эш дәфтәре: 34 –се бит, 1-се күнегеү).


VI .       Ял минуты. 

У.Арып киткәнһегеҙҙер, әйҙәгеҙ ял итеп алайыҡ.

Бер, ике - уңға борол,

Өс, дүрт - һул яҡҡа,

Биш, алты - ҡулдарыңды

Тейҙереп ал аяҡҡа.

Бер-ике- эйеләйек,

Бер-ике-үҫәйек!

VII.Моделләштереү.                                               

1) Схема менән таныш.

Бер                 пять

Ике                   четыре                          Нисә? 

                                                             Сколько?
Өс                      
                             один 

Дүрт               два   

Биш                 три

2.) Тексты тәржемә ит.

Был класс. Класс ҙур. Класта 1 өҫтәл, 2 шкаф, 3 тәҙрә, 1 ишек бар.

Класта 10  уҡыусы, 1уҡытыусы бар.
VIII.Рефлексив анализ.

У.Беҙ бөгөн нимәгә өйрәндек? Нимә белдек?

Б. һанарға өйрәндек.

Б.Нисә һорауына яуап бирергә өйрәндек.

У. Нисәгә тиклем һанай беләһегеҙ?

Б.Бишкә тиклем.

У.Бик яҡшы. Тағы ла нимәгә өйрәндек бөгөнгө дәрестә?

Б.Гөн- хәрефен әйтергә һәм яҙырға.

Б.Һүҙбәйләнештәр төҙөргә.

У. Ниндәй эштәр башҡарҙыҡ?

Б.Тексты тәржемә иттек.

У. Парталашың  менән әңгәмәләшкәндә ниндәй ҡағиҙәне иҫтә тоторға кәрәк?

Б.Иптәшеңдең һөйләгәнен иғтибар менән тыңларға , бүлдермәҫкә кәрәк.

IX. Баһалау.

X.Өйгә эш:  Бишкә тиклем һандарҙы  ятларға; 

                   Һандар менән һүҙбәйләнештәр төҙөргә.

